
Ed. 55. Nefndarálit
um frumvarp til laga um fiskimat.

Nefnd sú, er háttv. e. d. alþingis fól að athuga frumvarp þetta, hefir eftir 
ítarlega íhugun komist að þeirri niðurstöðu, að jafnvel þó að með slíkum ákvæð- 
um, sem frumvarpið inniheldur, sé lagt talsvert haft á atvinnufrelsi manna, þar 
sem megin allra útfluttra sjávarafurða skulu háðar opinberu eftirliti, þá beri þó 
að taka enn meira tillit til hins, að útflytjendur með óhollri samkepni geta spilt 
svo fyrir sér með sölu á saltfiski i þeim löndum, er frumvarpið ræðir um, að sú 
hefð, sem um langt skeið hefir myndast milli kaupenda og seljanda, og er i því 
fólgin, að kaupandi kaupir farm fiskjar óséðan, ýmist á skipsfjöl á Islandi eða 
í tilvísunarhöfn, eingöngu eftir vottorðum þeim, er á farmskjölunum standa, eða 
tiltrú seljanda — að þessi hefð gæti lagst niður og þar með tiltrú allra islenzkra 
seljanda í þessu efni orðið einkis virði, ef opinbert eftirlit með fiski hyrfi. Það 
er því einkar-mikilsvert, að eftirlit þetta sé alment og á sem öruggustum grund- 
velli bygt. Fyrirkomulagið á þessu eftirliti, sem nokkurra ára reynsla er fyrir 
hér við Faxaflóa, hefir þótt hentugt, svo nefndin getur fyllilega mælt með því, 
að það eftirleiðis verði sem likast Hvað væntanleg erindisbréf matsmanna 
snertir, þá er máske örðugt að orða þau svo, að skýrt komi fram ótvíræð regla 
fyrir aðgreining vörunnar, flokkaskiftingunni; það mun óhjákvæmílegt, að 
setja yfirmatsmönnunum það í sjálfsvald. En væri það unt, teldi nefndin æski- 
legt, að í erindisbréfum þeirra væri aðaláherzlan lögð á það, að varan væri að- 
greind og flokkuð eftir þeim gæðum, sem hún hefði til að bera sem heilnæmur 
og góður matur, en ekki eingöngu eftir fallegu útliti.

Eina örlitla orðbreyting leggur nefndin til að gera, og er hún sú, að í 
stað orðanna »út af þvi« i fjórðu linu 5. gr. komi: »i þeim erindum*.

Að öðru leyti leggur nefndin það til, að frumvarpið verði samþykt óbreytt.

Alþingi 25. febrúar 1909.

Sigurður Stefánsson Aug. Flygenring
formaður. skrifari og framsögumaður.

Sigurður fíjörleifsson.

Nd. 56. Frumvarp
tii laga um heiti á allsherjarstofnunum og störfum á íslandi.

Frá Jóni Þorkelssyni.

1- gr-
Stofnanir þær hér á landi, sem eru allsherjar stofnanir og hafa hingað 

til verið nefndar landsstofnanir, svo og embætti þau og sýslanir, er einkent hefir 
verið á sama hátt, skal eftirleiðis kenna við þjóð eða ríki; skal landssjóður 
heita þjóðfjárhirzla eða rikissjóðnr Islands, gjaldkeri landssjóðs þjóðféhirðir eða 
rikisféhirðir eða gjaldkeri Islands, landritari skal nefnast ríkisritari, landsbanki



þjóð- eða ríkisbanki íslands, landsbókasafn þjóð- eða rikisbókasafn íslands, lands- 
skjalasafn þjóð- eða ríkisskjalasafn Islands, landlæknir þjóð- eða ríkislæknir, og 
slíkt hið sama um aðrar þvílíkar stofnanir, embætti eða sýslanir, sem nú eru eða 
verða kunna, nema þeim sé eða verði fundið annað heiti, er þó dragi ekki úr 
þvi, að þar sé átt við rikis- eða þjóðstörf eða stofnanir.

2. gr.
Þar sem svo stendur á, að heiti hafa þegar verið letruð á einhverjar alls- 

herjar stofnanir eða opinberar byggingar með hinum fyrra hættinum, þá skal 
þeim breytt samkvæmt þvi, sem segir í 1. gr. laga þessara.

Nd. 57. Frumvarp
til laga um stækkun verzlunarlóðarinnar í Isafjarðarkaupstað, 

eins og það var samþykt við 3. umræðu í e. d.

Verzlunarhús má reisa alstaðar i umdæmi ísafjarðarkaupstaðar. (Jörðin 
Eyri með hjáleigunni Stekkjanesi).

Nd. 58. Frumvarp
til laga um sérstaka dómþinghá í Keflavíkurhreppi, eins og það var samþykt 

við 3. umræðu í e. d.

Keflavíkurhreppur í Gullbringusýslu skal vera sérstök dómþinghá, og skal 
þingstaðurinn vera i Keflavík.

Nd. 59. Frumvarp
til laga um breyting á lögum um fræðslu barna frá 22. nóv. 1907.

Frá Jóni Þorkelssyni.

1- gr.
Heimilt skal stjórnarráðinu að gefa allsherjar viðurkenningu skóla, sem 

stofnsettur er af einstökum mönnum og fylgir sérstökum fræðslureglum.

2. gr.
Slikir skólar liggja undir aðalumsjá stjórnarráðsins, þó skulu skóla- og 

fræðslunefndir hafa eftirlit með hollustuhætti skóla þessara, og sjá um, að fræðslu- 
reglum þeirra verði framfylgt.


